
טראמפ באגנאדיגט דזשוליאני און אסאך אנדערע באשולדיגט אין פראבירן 

צו איבערדרייען זיין 2020 פארלוסט

וואשינגטאן - פרעזידענט טראמפ האט באגנאדיגט רודי דזשוליאני, סידני פאוועל און איבער זיבעציג 

אנדערע אליאירטע באשולדיגט אין פראבירן צו איבערדרייען זיין 2020 וואל פארלוסט.

טראמפ זאגט אז די שריט וועט ענדיגן "אן ערנסטע נאציאנאלע אומרעכט" לויט א דאקומענט 

פובליצירט אויף 'עקס' דורך עד מארטין, וועלכער פירט די אדמיניסטראציעס גרופע וואס איז 

געגרינדעט געווארן צו אויספארשן מעגליכע פאליטיש מאטיווירטע אומרעכטן.

​​​​​​​אין די לעצטע צייט האט טראמפ באגנאדיגט גאר אסאך אליאירטע, אריינגערעכנט דעם געוועזענעם 

טענעסי הויז ספיקער קלען קאסאדא וואס איז פאראורטיילט געווארן אויף קארופציע באשולדיגונגען, 

אזוי אויך דזשאנגפענג זשאו, דער גרינדער פון דער קריפטא עקסטשעינדזש ביינענס.

סירישער פרעזידענט אל-שארא באזוכט ווייסע הויז

וואשינגטאן - דער סירישער פרעזידענט אכמעד אל-שארא האט זיך נעכטן געטראפן מיט 

פרעזידענט טראמפ אין דעם ווייסן הויז, אין דער ערשטער באזוך פון א סירישן פרעזידענט אין 

וואשינגטאן, און זעקס חדשים נאך דער ערשטער באגעגעניש צווישן די צוויי פירער אין סאודיע 

אראביע.

די באזוך איז באזונדער אומגעווענטליך נעמנדיג אין באטראכט אז אל-שארא איז א געוועזענער 

אל-קאידא קאמאנדיר וואס איז ביז לעצטנס געווען אויף דער אמעריקאנער טעראריזם ליסטע.

טראמפ און אל-שארא האבן דיסקוסירט א צאל מיטל מזרח איינגעלעגנהייטן, אריינגערעכנט אז 

סיריע זאל זיך אנשליסן אין דער אמעריקאנער-געפירטע קאאליציע קעגן אייסיס.נ

​​​​​​​אך דעם באזוך, האט דער טרעזשורי דעפארטמענט געמאלדן אז זי וועט אפשטופן מיט נאך 180 

טעג די 2019 "קיסר סאנקציעס" קעגן סיריע, אויסער פאר געוויסע טראנזאקציעס וואס זענען 

פארבונדן מיט רוסלאנד און איראן.

טראמפ פאדערט לופט טראפיק קאנטראלירער זיך צוריקצוקערן צום 
ארבעט

וואשינגטאן - אין א מעסעדזש ארויסגעשטעלט אויף סאציאלע מידיע, האט פרעזידענט טראמפ 

פארלאנגט אז לופט טראפיק קאנטראלירער זאלן זיך זאפארט צוריקקערן צום ארבעט, אין ליכט פון 

די קריזיס וואס האט זיך אנטוויקלט מיט פליגער פארשפעטיגונגען און שניטן.

טראמפ האט צוגעגעבן אז ער וועט באלוינען די וואס האבן געארבעט יעדן טאג דורכאויס דעם 41-

טאגיקער רעגירונג שאטדאון, טראץ וואס זיי האבן נישט באקומען קיין געהאלט.

​​​​​​​לופטליניעס האבן נעכטן אפגערופן 1,700 פלי רייזעס, ציפערן וואס זענען ערווארטעט זיך צו 

פארערגערן ענדע וואך נאך וואס די פעדעראלע אוויאציע אדמיניסטראציע האט פארלאנגט רייזע 

שניטן וואס וועלן ארויפגיין צו 10% פרייטאג.

וואשינגטאן - די סופרים געריכט האט איינגעשטימט צו אויסהערן ארגומענטן איבער א מיסיסיפי 

געזעץ, וואס ערלויבט צו ציילן שטים-צעטליך געשיקט דורך פאסט און קומען אן ביז פינף טעג נאכן 

וואל טאג, א פאל וואס קען פירן צו שטרענגערע וואל-רעגולאציעס איבערן לאנד. דער געריכט איז 

ערווארטעט ארויסצוגעבן אן אורטייל ביז סוף יוני.

מדנ"י - געזעץ-געבער האבן געשטימט 39 קעגן 16 אין שטיצע פון א קאנטראווערסיאלע ביל צו 

ערלויבן א טויט-שטראף אורטייל פאר טעראריסטן וואס האבן געהרגעט מדנ"י בירגער. דער 

איינציגסטער מאל וואס מדנ"י האט דורכגעפירט א הינריכטונג איז געווען די פון האלאקאוסט 

ארכיטעקט אדאלף אייכמאן אין 1962.

פראנקרייך - דער געוועזענער פראנצויזישער פרעזידענט ניקאלאס סארקאזי איז באפרייט געווארן 

פון טורמע שטייענדיג דריי וואכן אריין אין זיין פינף יעריגער טורמע אורטייל אויף קארופציע קלאגעס. 

ער וועט אצינד זיין אונטער שטרענגע אויפזיכט און איז פארבאטן צו פארלאזן פראנקרייך איידער אן 

אפיל-פראצעס וואס וועט פארקומען קומענדיגע יאר.

וויזא און מעסטערקארד דערגרייכן פאטענציאלע שליכטונג אפמאך

נאכפאלגנדיג א צוואנציג-יעריגע לאוסוט קעגן וויזא און מעסטערקארד פארן ארבעטן צוזאמען צו 

הייבן די קרעדיט קארד פראסעסינג פרייזן פאר געשעפט אייגנטומער, איז דערגרייכט געווארן א 

פאטענציעלע שליכטונג צו נידערן די פרייזן.

די שליכטונג נעמט אריין דאס געבן רעכט פאר געשעפטן אז זיי זאלן זיך קענען אנטזאגן פון אננעמען 

פרימיום קארטלעך וועלכע ציפן אראפ העכערע פראצענטן. אויב עס ווערט אויסגעפירט וועט עס 

ווארשיינליך עלימינירן די טייערע באלוינונגען וואס די רייכע קארטלעך שטעלן צו.

​​​​​​​די שליכטונג שטייט אויס גאר שטארקע קעגנערשאפט פון געשעפט-פאראיינען אז עס נידערט נישט 

פרייזן גענוג, און עס וועט גאנץ מעגליך בלאקירט ווערן אין געריכט אזוי ווי די ערשטע סעטלמענט פון 

עטליכע חדשים צוריק. 

ווארען באפעט שטעלט ארויס זיין לעצטע יערליכע שעיר-האלטער בריוו

דער לעגענדארער אינוועסטירער ווארען באפעט האט ארויסגעשטעלט א בריוו וואו ער שרייבט פאר 

שעיר-האלטער אז ער פלאנירט זיך צו האלטן שטיל נאכן אפטרעטן פון אמט ענדע יאר, און וועט 

אויפהערן שרייבן די פירמע'ס יערליכע בריוו - א טראדיציע וועלכע ער האט איינגעפירט אין 1965 און 

איז געווארן א עסענציאלע ליינונג אויף וואל סטריט.

ווי אויך האט ער געמאלדן אז ער פלאנירט צו פארשנעלערן דאס פארטיילונג פון זיין פארמעגן וואס 

איז ווערד ארום $149 ביליאן, אבער וועט האלטן א באדייטנדע סומע פון שעירס פאר נאך א שטיק 

צייט ביז אינוועסטירער געפינען פולע צוטרוי אין זיין דעזיגנירטע נאכפאלגער, גרעג אבעל.

​​​​​​​דאס איז די ערשטע גרויסע מעלדונג וואו דער 95-יעריגער באפעט לאזט זיך אפיציעל הערן זינט ער 

האט געמאלדן אז ער וועט אפטרעטן פון אמט אלס סי-אי-או.

כינע האט סוספענדירט די פארט אפצאל וואס אמעריקאנער-פארבינדעטע שיפן האבן געדארפט 

באצאלן, פאר איין יאר, אלץ טייל פון לעצטיגע פרואוון צו פארגרינגערן די האנדל אנגעצויגענקייט. ווי 

אויך האט כינע אראפגענומען עקספארט פארבאטן אויף וויכטיגע קאר קאמפיוטער טשיפס, 

סעמי-קאנדאקטער מאטריאלן, ליטיום און אנדערע מינעראלן, פאר איין יאר.

עלי לילי שרייבט אונטער אפמאך פאר אויג באהאנדלונג פון 

"מעירע-דזשי-טי-עקס"

עלי לילי האט אונטערגעשריבן אן אפמאך מיט "מעירע-דזשי-טי-עקס" צו באקומען די רעכטן אויף אן 

עקספערימענטאלע באהאנדלונג פאר א זעלטענע קרענק וואס פאראורזאכט שווערע זעה קראפט 

פארלוסט.

​​​​​​​אונטער דעם אפמאך, וועט עלי לילי באצאלן פון פאראויס $75 מיליאן און אין די צוקונפט מעגליך נאך 

$400 מיליאן. עלי לילי וועט אויך באקומען עקסקלוסיווע רעכטן צו אנדערע גענעס טעכנעלאגיע 

אנטוויקלט דורך מעירע-דזשי-טי-עקס צו נוצן פאר אויגן באהאנדלונגען.

מאמדאני קלויבט דעפיוטי מעיאר און טשיף אוו סטעף

ניו יארק - ניו יארק סיטי מעיאר-ערוויילט זאהראן מאמדאני האט נעכטן אפגעהאלטן א פרעסע 

קאנפערענץ וואו ער האט געמאלדן זיין ערשטן דעפיוטי-מעיאר און זיין טשיף אוו סטעף.

מאמדאני האט געמאלדן אז ער באשטימט דיען פולעיהאן אלס זיין ערשטן דעפיוטי-מעיאר, און על 

ביסגארד-טשורטש, מאמדאני'ס לאנגיעריגער טשיף אוו סטעף, וועט ווייטער האלטן דעם טיטל ווען 

ער ווערט מעיאר.

​​​​​​​פולעיהאן איז אויך געווען דער ערשטער דעפיוטי-מעיאר פון ביל דע בלאזיא און איז א ראטגעבער צו 

מאמדאני זינט ער האט געוואונען די פריימערי. ער איז ערווארטעט צו זיין איינער פון פילע געוועזענע 

דע בלאזיא אדמיניסטראציע באאמטע וואס וועלן זיך אנשליסן אין די מאמדאני אדמיניסטראציע אין 

די קומענדיגע חדשים.

עסקנים און שטאטישע באאמטע דיסקוסירן זיכערהייט פארן קומענדיגן 

כינוס השלוחים

שטייענדיג הארט איידער דעם כינוס השלוחים וואס וועט פארקומען די וואך אין קראון הייטס, האבן 

עסקנים זיך געטראפן מיט ניו יארק סיטי באאמטע צו דיסקוסירן זיכערהייט פראטאקאלן פאר דעם 

יערליכן אינטערנאציאנאלע קאנפערענץ פון חב"ד שלוחים.

ביים זיצונג, אנגעפירט דורך העסקן רבי מענדל קאטלארסקי, האבן זיך באטייליגט באאמטע פון די 

71סטע און 77סטע פריסינקטן, צוזאמען מיט באאמטע פון די סיטי פאליציי דעפארטמענט 

קאנטער-טעראריזם ביורא, און איז פארגעקומען אין די אידישע קינדער-מוזעאום.

​​​​​​​דער כינוס השלוחים איז דער גרעסטער פארזאמלונג פון רבנים אין דער וועלט. מער ווי 6,500 

שלוחים פון 111 לענדער וועלן זיך פארזאמלען פאר פינף טעג צו דיסקוסירן די ווייטערדיגע אויפגאבע 

פון אוועקשטעלן א אידישע אנוועזנהייט אין אלע עקן וועלט.

Kneidel Inc | 2 Perlman Drive, Monsey, NY 10977
845-237-9385

